
Fv. 5312, Synfaring med omsyn på skredfare i samband med utviding av 
møtelommer ved Grågotene 

Innleiing 

I samband med prosjektet Fv5310 Fosse – Moldekleiv blir det planlagt å sette i stand nokre 

møtelommer langs fv5312 Melandsvegen for å betre trafikkflyten ei periode då det er planlagt ei  

større vegutbygging på naboveg med påfølgande vegstengingar. Denne vegen kan då periodevis bli 

brukt som omkøyringsveg. Det er planlagt 7 punktutbetringar langs fylkesvegen (sjå Figur 1). Det er 

komme inn spørsmål om skredfarevurdering knytt til dei ulike punkta. Dette notatet viser det som er 

funne av dokumentasjon på skredfara i området, kva krav som gjelder for dei ulike punkta og 

vurderingar knytt til skredfara. Skredfarevurderinga er gjort med grunnlag i eksisterande situasjon, og 

ved endring (til dømes hogging av skogen) vil situasjonen og sannsynet for skred på veg endre seg. 

Alle tiltaka er utviding med møtelommer for passasje av køyretøy der det ikkje er lagt opp til lengre 

stopp eller parkering av bilar. Tiltaka kjem derfor innanfor kap 1.1.7 i N200 [1] som gjeld for strekningar 

kor trafikken normalt er i flyt.  

Fylkesvegen har i dag ein ÅDT på 150 noko som vil seie at om dette var nybygging av veg i dette 

området ville gitt eit akseptabelt tryggleiksnivå på 1/20. I N200 er det akseptert at ein ved mindre 

punktutbetringstiltak langs eksisterande veg kan tillate seg ein lågare tryggleiksnivå enn ved bygging 

av nye vegar i situasjonar der kostnadsnivået blir urimeleg høgt (kap 1.1.7 i N200 [1]. 

Område 

Området der det er planlagt møteplassar er i eit område med tett barskog i øvre del og lauvskog i 

nedre del (Figur 2). Vegen ligg i botn av eit bratt dalføre der hellinga i området har bratte hamrelag på 

>55˚ og slakare deler der hellinga er under 20˚ (Figur 2). Dei brattaste områda ligg i overkant av tiltak 

3-6 med noko slakare terreng i toppen og botnen av dalføret. Bilder frå synfaring og skjermdump frå 

Google Maps av tiltak 1-7 er vist i Figur 3 og Figur 10. 

Bergarten i området er registrert som amfibolgneis [2]. I felt såg bergarten ut til å ha eit granittisk preg. 

Sprekkesetta i området er steile med eit sprekkesett som står steilt med strøk mot NV og eit steilt 

sprekkesett med strøk NA. I tillegg er det eit nær til horisontalt sprekkesett med fall på skrå inn i 

fjellsida.  

Løsmassetypen i området er registrert som fjelloverflate utan løsmassedekke [3]. Observasjonar i felt 

viser tynt torv og jorddekke oppå berg.  

Klimaet i området har eit typisk kystklima med gjennomsnittleg årsnedbør på 2148 mm (Figur 11) og 

ein gjennomsnittstemperatur som ligg på plussida alle månader gjennom året. Klimadata for området 

viser under 10 dagar med meir enn 25 cm snø og 10-25 dagar med meir enn 5 cm snø for perioda 

1971-2000 [4] og gjennomsnittleg maks snødjupne for området er 21 cm. Mellom klimaperioda 1961-

1990 og perioda 1991-2020 er det ei lita auke i gjennomsnittleg nedbør, medan maksimal snømengde 

har nær til halvert seg (Figur 11). 

Eksisterande vurderingar 

Dette området har berre aktsemdskart (potensial for skredfare) for skred som utgangspunkt for 

skredfarevurderingane (Figur 14 - Figur 16). Kva tiltak som er innanfor aktsemdsonene er beskrive i 

vurderingane frå kvart tiltak under.  

Det er to registrerte hendingar (Figur 2) i nærleiken av, men ikkje direkte knytt til tiltaka. [5]. I 

skreddatabasen til NVE [6] er det dei same to hendingane som er registrert.  

1. Utglidinga mellom tiltak 1 og 2 var ei hending i 1950 utan meir informasjon enn at det var 

utgliding av veg.  

2. Hendinga mellom tiltak 6 og 7 er registrert med jord/lausmasse som losna i skjering og 

stoppa i grøft med eit volum på 1 m3.  

Det er ingen registrerte skredhendingar frå sideterreng og ned på veg på denne strekka. 

Vurderingar 

Området har ingen registrerte hendingar frå sideterreng og ned på veg. I samband med synfaringa 

vart det gått i sideterrenget og generelt var det lite til ingen spor etter skredproblematikk. Eit område 

var det synleg enkelte mindre blokker (<0,5 m3) som hadde trilla nokre meter i nedkant av eit aktivt 

hjortetråkk (Figur 12) og ein annan stad var det eit lite jordskred som hadde starta i samband med ein 

rotvelt (Figur 13). Steinane vart observert terrenget ovanfor tiltak 4 og rotvelten i terrenget mellom 

tiltak 6 og 7. Dette jordskredet hadde stoppa omtrent 5 m nedanfor der det starta. Utover dette vart 

det ikkje observert fersk skredaktivitet. Sporlogg frå synfaringa kan ein sjå i Figur 1. 

Tiltak 1 

Dette tiltaket ligg ikkje innanfor nokon av aktsemdskarta (Figur 14 - Figur 16), men har ein 

berghammar om lag 10 m SV for der tiltaket er planlagt (Figur 3). Denne berghammaren er steil utan 

synlege blokker med potensial for å nå bort til møtelomme innanfor ein returintervall på 1/20.  

Tiltak 2 

Dette tiltaket ligg ikkje innanfor nokon av aktsemdskarta (Figur 14 - Figur 16), jord- og flomskredsona 

ligg nede i bekkefaret like ved vegen. Her er avstanden til bratt terreng såpass stor at det er vurdert 

som sjeldnare enn 1/20  

Tiltak 3 

Dette tiltaket ligg innanfor aktsemdssona for snøskred, men ikkje jord- og flomskred eller steinsprang. 

På grunn av normal snømengde, mangel på samle-/losneområder og ingen historikk er 

snøskredsannsynet for dette punktet vurdert som ikkje aktuelt.  

Aust for vegen er det ein berghammar med enkelte steinnedfall. Det er ikkje ut til å ha nådd noko ned 

til veg, men i tilfelle det blir gjort ei større opprusting av vegen (ref. N200 kap 1.1.8) bør ein vurdere 

reinsk/bolting grunna nærleiken til vegen. I samband med denne utbetringa er det vurdert at dette vil 

bli ein urealistisk høg kostnad sett opp mot totalkostnaden for prosjektet, då også sett i lys av at det 

ikkje er kjente hendingar på veg her.  

Breiddeutvidinga ser også ut til å gå delvis ut mot bekk vest for tiltaket. Her bør ein passe på at ein 

ikkje skapar framtidige utfordringar med dreneringa i bekken og erosjon av vegkropp. 

Tiltak 4 

Dette tiltaket ligg innanfor aktsemdssona for snøskred og steinsprang, men ikkje jord- og flomskred. 

På grunn av normal snømengde, mangel på samle-/losneområder og ingen historikk er 

snøskredsannsynet for dette punktet vurdert som ikkje aktuelt.  

Under synfaringa i sideterrenget på oppsida av vegen var det i liten grad oppstikkande berg eller 

synlege steinsprang (Figur 12 og Figur 13). Dette i kombinasjon med at det er tett vegetert barskog er 

det vurdert at steinsprangfrekvens er sjeldnare enn 1/20.  

Tiltak 5 og 6 

Desse tiltaka ligg innanfor aktsemdssona for snøskred og steinsprang, men ikkje jord- og flomskred. 

På grunn av normal snømengde, mangel på samle-/losneområder og ingen historikk er 

snøskredsannsynet for dette punktet vurdert som ikkje aktuelt.  

Sideterrenget ovanfor vegen ved tiltak 5 er bratt nok for steinsprang og det finst hamrelag oppe i 

terrenget, men terrenget er tett vegetert utan synleg steinsprangproblematikk (Figur 7 og Figur 8). 

Under synfaring låg det ein stein på størrelse med ein handball som såg ut til å komme frå skjering. 

Det var ikkje synlege sår i asfalt etter steinsprangaktivitet. 

I tilfelle det blir gjort ei større opprusting av vegen (ref. N200 kap 1.1.8) bør ein gjere ei meir detaljert 

kartlegging av sideterreng over veg og vurdere reinsk/bolting grunna nærleiken til vegen. I samband 

med denne utbetringa er det vurdert at dette vil bli ein urealistisk høg kostnad sett opp mot 

totalkostnaden for prosjektet, då også sett i lys av at det ikkje er kjente hendingar på veg her.  

Ved breiddeutviding inn i skjering kan det bli behov for sikringsboltar i skjering og sikring av 

lausmassekant for å hindre utgliding av lausmassar. Dette kan vere eksempelvis erosjonsnett eller 

betongkant. 

Tiltak 7 

Dette tiltaket ligg innanfor aktsemdssona for snøskred og marginalt innanfor aktsemdssona for 

steinsprang og jord- og flomskred. På grunn av normal snømengde, mangel på samle-/losneområder 

og ingen historikk er snøskredsannsynet for dette punktet vurdert som ikkje aktuelt.  

Sideterrenget over tiltak 7 har eit lite hamrelag med helling over 45˚ om lag 50 m ovanfor vegen, men 

hamrelaget er berre nokre få meter høgt og nedsida har ei vesentleg utslaking på 20-30 grader før det 

når veg. Sannsynet for steinsprang ned mot tiltaket er dermed vurdert som sjeldnare enn 1/20.  

Angåande jord- og flomskredfara er det ein bekk som går ned mot tiltaket, men denne bekken har ei 

snitthelling under 20˚. Flomskred er derfor vurdert som uaktuell for denne bekken. På grunn av 

utslakinga rett i overkant av tiltaket er skredsannsynet for jord- og flomskred mot tiltaket vurdert som 

sjeldnare enn 1/20.  

HMS i anleggsfasa 

I samband med byggefasa vil det vere ei periode med høgare grad av opphald i området. Det bør 

derfor settast enkelte restriksjonar med tanke på når ein bør unngå arbeid i området. Desse tiltaka 

høyrer heime under entreprenørens arbeidssikring på anlegget. Eksempel på perioder ein ikkje bør 

arbeide i området, då spesielt tiltak 3-6 er ved oransje farevarsel [7] og/eller perioder med veldig mykje 

nedbør. Foreslått terskelverdi for nedbør er 100 mm per døgn (4,6% av årsnedbør). 

Dersom det skal settast opp riggområdet skal det skje i område utanfor aktsemdsonene for skred. 

Oppsummering og konklusjon 

Sidan desse tiltaka er regna som mindre utbetringstiltak er det i handbok N200 akseptert at ein langs 

eksisterande veg kan tillate seg ein lågare tryggleiksnivå enn ved bygging av nye vegar i situasjonar 

der kostnadsnivået blir urimeleg høgt. Tiltak 1, 2, 4 og 7 er vurdert til å vere sjeldnare enn kravet for ny 

veg som er 1/20, mens tiltak 3, 5 og 6 truleg ligg heilt på grensa. I tilfelle det blir lagt opp til større 

utbetringsarbeid på strekninga bør ein sjå meir i detalj på desse punkta og vurdere behov for 

eksempelvis reinsk, nett, eller bolting.  

Figur 1: Oversiktskart over området. Tiltaka er markert med raud linjer og er nummerert.Svart strek er sporlogg frå 
synfaring (logg vart starta etter at tiltak 1 vart synfara) . 

Figur 2: Hellingskart for området med flyfoto som bakgrunn. Registrerte skredhendingar er også lagt inn i kart (eit 
jordskred mellom tiltak 6 og 7 og ei utglidning mellom tiltak 1 og 2 

 

Figur 3: Tiltak 1 med berghammar oppe til venstre i bildet. Foto: maps.google.com 



Side 7/15 

 

Telefon 
05557 

E-post 
post@vlfk.no  

Nettside 
Vestlandfylke.no 

EHF fakturaadr. 
823111632 

Organisasjonsnr. 
821311632 

 

Figur 4: Tiltak 2. Foto: maps.google.com 

 

Figur 5: Tiltak 3. Foto: maps.google.com 

Figur 6: Tiltak 4 

 

Figur 7: Tiltak 5 

Figur 8: Tiltak 6 

 

Figur 9: Tiltak 7, bilde 1. Foto: maps.google.com 

Figur 10: Tiltak 7, bilde 2 

Figur 11: Klimadata for området ved Grågotene. Data henta frå senorge.no [8] 

Figur 12: Enkeltblokker som har blitt sparka ned frå eit hjortetråkk rett ovanfor. 

Figur 13. Rotvelt med lite jordskred som stoppa nokre meter nedanfor 

Figur 14: Aktsemdskart for jord- og flomskred [9] 

 

Figur 15: Aktsemdskart for snøskred [9] 

Figur 16: Aktsemdskart for steinsprang [9] 


